
ABSTRAK

Al-wakalah merupakan salah satu daripada instrument penting yang menjadi
tunjang kepada muamalat islam semasa. Sekiranya dirujuk kembali kepada
hadith-hadith Rasulullah s.a.w., baginda telah mengaplikasikan konsep al-
wakalah dalam muamalat di zaman baginda s.a.w. dan sekiranya diteliti
terhadap karya-karya hadith telah dirakamkan hadith-hadith berkaitan al-wakalah
didalamnya. Justeru kertas kerja ini, telah menonjolkan konsep al-wakalah
berdasarkan hadith-hadith baginda s.a.w. Kajian ini menfokuskan kepada hadith-
hadith al-wakalah yang terkandung didalam kitab al-wakalah Sahih al-Bukhari
dan seterusnya mengemukakan konsep al-wakalah berdasarkan kepada sunnah
Rasulullah s.a.w. untuk diaplikasi dalam muamalah semasa. Kajian pengkaji
telah menganalisis 23 Hadith berkaitan al-Wakalah dalam al-Kutub al-Sittah.
Hasil kajian merumuskan bahawa ruang lingkup perbahasan al-Wakalah dalam
al-Kutub al-Sittah merangkumi lapan perkara utama iaitu al-Wakalah dalam jual-
beli, perundangan, perkahwinan, hutang, korban, haji, zakat, dan juga sadaqah,
wasiat dan hibah. Selain itu, kajian ini turut mengenalpasti lapan prinsip wakalah
iaitu [1] melantik dan menjadi wakil dalam perkara yang di benarkan syara‘, [2]

wakil tidak menanggung kerugian sekiranya bukan dari kelalaiannya, [3] melantik

wakil ghaib, [4] melantik wakil harus dengan keizinan pewakil, [5] melantik
wakil bukan muslim, [6] kewajaran membayar upah (al-Ajr) kepada wakil, [7]
mengamalkan sifat jujur dan amanah dalam perkhidmatan, [8] tegahan melantik
dan menjadi wakil dalam perkara yang di haramkan syara‘. Selain itu, untuk
memantapkan lagi kajian ini, aplikasi konsep al-wakalah yang amalkan dalam
industri Takaful menjadi sandaran terhadap keabsahan perlaksanaan al-wakalah
dalam muamalah semasa. Justeru, diharap kertas kerja ini dapat memberikan
kefahaman yang jelas terhadap konsep al-wakalah berdasarkan al-sunnah dan
seterusnya pengaplikasiannya di dalam industri Takaful.

Kata kunci: Al-Wakalah, Sunnah, Aplikasi, Industri Takaful.

PENDAHULUAN

Konsep al-wakalahmerupakan antara instrumen penting dalam operasi institusi
takaful di Malaysiamelibatkankontrak antara pengendali dengan peserta takaful
serta perlantikan agen-agen bagi memperkembangkan industri ini. Kertas kerja
ini akan mengemukakan prinsip-prinsip al-wakalah menurut perspektif hadis
sebagai panduan industri supaya perlaksanaannya bertepatan dengan sunnah
baginda SAW.

AL-WAKALAH MENURUT PERSPEKTIF HADITH

Para muhaddithin mempunyai pandangan tersendiri dalam mendefinisikan al-
Wakalah iaitu penyerahan dan pemeliharaan dengan contoh (sdJd<o <edlg)) iaitu
aku melantik seseorang untuk memeliharanya atau menjaganya, manakala
(s4dw i, 1Jss) bermaksud aku menyerahkan urusan kepadanya (Ibn Hajar al-
‘Asqalani, 2000).Kedua-dua contoh ini merujuk tindakan seseorang melantik atau
mewakilkan seseorang yang lain sebagai wakil baginya.

Menurut pengertian syara‘ pula, Ibn Hajar al-‘Asgalani (2000) mengatakan bahawa
seseorang meletakkan orang lain pada tempatnya sama ada secara mutlak
atau muqayyad, merujuk perwakilan secara mutlak atau terbatas. Selain itu, lbn
Mulaggin mentakrifkan al-Wakalah sebagai penyerahan dan pemeliharaan (Siraj
al-Din al-Ansari, t.t). Pengertian syara‘ bermaksud pelantikan wakil oleh pewakil
dalam urusan yang rasmi berdasarkan kepada firman Allah SWT :

“Dan hendaklah kamu bertolong-tolongan untuk membuat kebajikan dan bertagwa,
dan janganlah kamu bertolong-tolongan pada melakukan dosa (maksiat) dan
pencerobohan. dan bertagwalah kepada Allah, kerana sesungguhnya Allah Maha
berat azab seksanya (bagi sesiapa yang melanggar perintahnya).” (Surah al-
Maidah 5: 2)

Ayat ini telah menjelaskan bahawa setiap bentuk perwakilan adalah atas dasar
tolong-menolong dalam urusan manusia dantertakluk kepada hukum serta

syarat yang ditunjukkan oleh Allah SWT dan Rasulullah SAW. la juga boleh
menjadi hukum wajib, sunat, harus atau haram mengikut situasi dan keadaan
perlaksanaannya.

Justeru itu, pengkaji akan menganalisis prinsip-prinsip al-Wakalah dalam al-Kutub
al-Sittah dan memfokuskan perbahasan yang dibincangkan dalam karya-karya
sharh Hadith seperti Fath al-Bari Sharh Sahih al-Bukhari karangan Ibn Hajar al-
‘Asqalani, ‘Umdah al-Qari karangan Imam Badr al-Din al-‘Aini, al-Tawdih li Sharh
al-Jami’ al-Sahih karangan Siraj al-Din al-Ansari, ‘Awn al-Ma’bud Sharh Sunan
Abu Dawud karangan Muhammad Shams al-Haqg al-‘Azim Abadi. Hasilnya,
pengkaji akan mengeluarkan 8 prinsip al-Wakalah berdasarkan kepada Hadith-
hadith Nabi SAW iaitu seperti berikut:

1. Melantik dan Menjadi Wakil Perkara yang dibenarkan Syara’

Menurut |Ibn Battal, mewakilkan sesuatu urusan kepada seseorang wakil itu
diharuskan (Ibn Hajar al-Asqalani, 2000). Ini berdasarkan kepada 23 teks yang
dikemukakan membincangkan mengenai perihal berkaitan urusan al-Wakalah.
Selain itu, pengkaji mendapati bahawa Hadith-hadith tersebut juga menjelaskan
perlaksanaan al-Wakalah dalam pelbagai aspek muamalah yang berlaku
dalam kehidupan manusia. Menurut Syeikh Muhammad Idris al-Marbawi, (t.t),
para ulama’ telah sepakat tentang harusnya perlaksanaan al-Wakalah serta
wujudnya tawaran dan penerimaan. Dalam perkara ini, tawaran bermaksud
pihak pewakil yang membuat pelantikan sebagai wakil kepada sesiapa sahaja
atau pihak tertentu manakala penerimaan merujuk pihak yang dilantik menerima
pelantikan tersebut secara bersyarat atau tanpa syarat. Sekiranya penerimaan
wakil tanpa syarat (mutlak), pihak wakil boleh melaksanakan tugasannya pada
bila-bila masa. Sebaliknya sekiranya penerimaan wakil bersyarat, maka pihak
wakil perlu melaksanakan tugasannya berdasarkan kepada syarat-syarat yang
telah dipersetujui oleh pihak pewakil dan juga wakil (Muhammad al-Sayyid Yusuf,
2008).

Hadith-hadith ini merupakan sumber kepada pengaplikasian konsep al-Wakalah
dalam kehidupan masyarakat Islam. Selain itu, para fugaha juga sepakat dalam
mengharuskan perlaksanaan al-Wakalah berlandaskan kepada syarat-syarat
tertentu yang dibenarkan oleh syara‘. Berdasarkan kepada perbincangan Hadith-
hadith al-Wakalah dalam al-Kutub al-Sittah, beberapa aspek berkaitannya
menurut perspektif figh al-Hadith yang diharuskan oleh syara‘ untuk melantik dan
menjadi wakil adalah seperti berikut:

i) Melantik Wakil Dalam Ibadah Khusus Seperti Zakat, Korban dan Haji
i) Melantik Wakil Dalam Perkahwinan

iii) Melantik Wakil (Peguam) Dalam Perbicaraan

iv) Melantik Wakil Untuk Membayar dan Menerima Hutang

v) Melantik Wakil Dalam Urusan Perniagaan

2. Wakil Tidak Menanggung Kerugian Sekiranya Bukan Dari Kelalaiannya

Prinsip kedua adalah seseorang wakil tidak perlu menanggung kerugian terhadap
urusan yang diwakili seandainya berlaku kerosakan atau kerugian yang bukan
kerana kelalaiannya atau kecuaiannya. Ini adalah berdasarkan kepada Hadith
Nabi SAW:

£ 5ol 105 L Vol i o i o108 s 3 Tl I g e s ¢ I
G‘ Jéé“dbi uls edibéb‘ e'}l“_ﬁ “—’“ﬂu—”Jc—’CCJT g_'abi._{cliali e a8l d;rf.f J aiiﬂ’d}\ Cl“_i; \'UJU'
1ot omlls 108 e st s T o 1 oo’ omis 100V g Ulsh. sinli oy bt Sl il

Terjemahan Hadith: Dari Nafi’: sesungguhnya dia mendengar Ibn Ka’ab bin Malik
menceritakan dari bapanya bahawa dia memiliki kambing yang digembala di Sal’,
lalu seorang budak perempuan kami melihat seekor kambing kami akan mati,
maka dia memecahkan batu untuk menyembelihnya. Dia berkata kepada mereka,
Jangan kamu makan hingga aku bertanya kepada Rasulullah SAW atau dia
utuskan seseorang kepada Nabi s.a.w untuk menanyakannya, dan dia bertanya
kepada Nabi SAW, atau mengutuskan, maka Baginda SAW memerintahkan
untuk memakannya. ‘Ubaidillah berkata: Menakjubkan bagiku, dia seorang budak
perempuan dan dia menyembelihnya. ‘Abdah juga turut meriwayatkan bersama
‘Ubaidillah.(Riwayat al-Bukhari)

Ibn Hajar al-‘Asgalani (2000) telah mengambil pandangan daripada Ibn al-
Manayyar yang mengatakan bahawa tujuan al-Bukhari meletakkan Hadith ini
dalam kitab al-Wakalah bukanlah untuk menjelaskan hukum berkaitan haiwan
sembelihan itu tetapi adalah untuk menjelaskan hukum terhadap wakil yang telah
menyembelih haiwan pewakil kepadanya. Ibn al-Tin pula menambah bahawa
kambing yang disembelih itu adalah kambing Ka’ab bin Malik dan tidak ada
keterangan bahawa beliau meminta ganti rugi. Al-Bukhari ingin menjelaskan
gugurnya ganti rugi daripada wakil kerana perbuatan itu bukanlah atas dasar
khianat(Siraj al-Dinal-Ansari, (t.t).

Hadith ini menjadi dalil kepada harusnya wakil membaiki sesuatu yang diwakilkan
kepadanya daripada rosak dan memakan sesuatu yang diwakilkan kepadanya
sekiranya dikhuatiri akan rosak atau mati bagi haiwan. Namun begitu, sekiranya
wakil tersebut telah menyalahguna dan melanggar kontrak al- wakalah maka
wakil perlu membayar ganti rugi. (Zulkifli bin Mohamad al-Bakri, 2011).

3. Melantik Wakil Ghaib

Perbincangan mengenai keharusan melantik wakil dalam keadaan pewakil
berada di tempat yang sama atau tidak dan tidak memiliki keuzuran mahupun
halangan untuk menguruskan perkara yang diwakilkan dan menurut Ibn Battal,

para ulama mengharuskannya.Begitu juga pandangan Badr al-Din al-‘Aini (2001)
mengatakan bahawa Wakalah ghaib adalah harus sepertimana pandangan
kebanyakan fugaha seperti Ibn Abi Laila, Malik, al-Syafi‘i dan Abu Yusuf. Bagi
pandangan Imam Abu Hanifah, beliau berpendapat perwakilan ghaib diharuskan
sekiranya terdapat keuzuran atau sakit ataupun musafir tiga hari.

Al-Tahawi pula menyatakan para sahabat turut mengharuskan perwakilan seperti
ini tanpa syarat dan hukum melantik wakil sama ada ketika itu pewakil tersebut
wujud atau tidak di tempat tersebut adalah sama. Hal ini dapat dilihat berdasarkan
Hadith:

A e YU el 1 Gelelie o'y E T e (8T s e 1 ol 10t s sI 0 s

Terjemahan Hadith: “Abdullah bin Amr menulis kepada wakilnya ketika beliau
tidak ada untuk mengeluarkan zakat keluarganya yang kecil dan besar”. (Riwayat
al-Bukhari)

Hadith inimenceritakan perihal Abdullah bin Amrtelah melantik wakil mengeluarkan
zakat keluarganya ketika ketiadaan beliau. Dalam konteks ini, al- wakalah
diharuskan kerana setiap individu tidak mampu melaksanakan sesuatu perkerjaan
dalam satu-satu masa di samping kekurangan kepakaran atau kemahiran untuk
melaksanakan sesuatu urusan. Selain itu, para fugaha juga bersepakat bahawa
sah akad perwakilan yang ditentukan masa kerana akad al-Wakalah dilakukan
atas dasar keperluan(Wahbah al-Zuhayli, 1999).

4. Melantik Wakil Harus Dengan Keizinan Pewakil

Al-Muhallab menyatakan bahawa jika seseorang pewakil tidak mempersetujui
apa yang dilakukan oleh wakilnya dalam perkara yang tidak diizinkan, maka wakil
tidak boleh melakukan perkara tersebut (Ibn Hajar al-Asgalani, 2000).
Perwakilan itu tidak sempurna kecuali orang yang diwakili itu menerimanya
kerana menurut Abu Talhah sepertimana dalam potongan Hadith:

Gl gl S 1R s s
Terjemahan Hadith: “letakkanlah ia di tempat yang Allah s.w.t kehendaki atasmu”.
(riwayat al-Bukhari)

Nabi SAW mengamanahkan (mewakilkan) kepada Abu Talhah untuk
membahagikan hartanya kepada kaum kerabatnya dan jelas keharusan
mewakilkan dalam pemberian sedekah atau hibah.

5. Melantik Wakil Dari Kalangan Bukan Muslim

Harus melantik wakil dari kalangan orang bukan Islam berdasarkan Hadithbahawa

‘Abd Rahman bin ‘Auf telah membuat perjanjian dengan Umayyah bin Khalaf

sepertimana dalam potongan Hadith ini:

L L N i B s g 1 B 0 I ot Ly U Al i szl g
ua]&g["_a‘_f géﬂi’c }T/CZ_.QL;)&_.QL;; uér&(_ﬁ:i’?,‘,—’!daesgﬁdé,‘”

Terjemahan Hadith: “Abd al-Rahman bin ‘Auf r.a. berkata: Aku menulis perjanjian
dengan Umayyah bin Khalaf agar menjaga milik peribadiku di Makkah dan aku
menjaga milik peribadinya di Madinah.” (Riwayat al-Bukhari)

‘Abd Rahman bin ‘Auf telah membuat perjanjian dengan Umayyah bin Khalaf
(bukan Muslim) untuk menjaga harta beliau di Makkah dan beliau menjaga
harta Umayyah di Madinah. Perkara ini dijelaskan oleh Ibn al-Mundhir bahawa
mewakilkan kepada orang kafir harbi yang diberi jaminan keselamatan dan
keamanan diharuskan berdasarkan kepada pandangan al-Bukhari sepertimana
yang dijelaskan dalam tarjamah bab beliau terhadap Hadith ketiga iaitu [} s<iJ°
Ias 7 st s 1) V7 e 15 Gas o, \WJlusdla z13]. 1bn Battal menyatakan bahawa
diharuskan perwakilan antara Muslim dengan bukan muslim atas dasar melakukan
perkara yang membawa kebaikan dan juga sifat ihnsan kepada yang bukan Muslim
(al-Qurtubi, 2003).

Ini menunjukkan Islam sebuah agama universal kerana bermuamalah dengan
bukan Islam bagi perkara-perkara yang membawa kepada kebaikan dan
menguntungkan umat Islam. Dalam konteks al-Wakalah dengan bukan Islam, ia
dapat membuka ruang kepada umat Islam untuk merancakkan aktiviti ekonomi
disamping menyampaikan dakwah Islam.

6. Kewajaran Membayar Upah (al-Ajr) Kepada Wakil

Perlaksanaan al-Wakalah bi al-Ajr diharuskan dalam Islam berdasarkan Hadith-
hadith Nabi SAW, ada ketikanya Baginda SAW memberikan upah kepada wakil
dan ada ketikanya tidak diberikan upah. Maka,hukumnya harus dalam perwakilan
memberikan upah ataupun tidak. Allah menyatakan dalam al-Qur’an bahawa
amil zakat sebagai wakil menguruskan dana zakat layak menerima upah dan
merupakan sebahagian daripada asnaf zakat sepertimana dalam firmanNya:

“Sesungguhnyasedekah-sedekah (zakat)ituhanyalah untuk orang-orang fakir,dan
orang-orang miskin, dan amil-amil Yang mengurusnya, dan orang-orang muallaf
Yang dijinakkan hatinya, dan untuk hamba-hamba Yang hendak memerdekakan
dirinya, dan orang-orang Yang berhutang, dan untuk (dibelanjakan pada) jalan
Allah, dan orang-orang musafir (yang keputusan) Dalam perjalanan. (Ketetapan
hukum Yang demikian itu ialah) sebagai satu ketetapan (yang datangnya) dari
Allah. dan (ingatlah) Allah Maha Mengetahui, lagi Maha Bijaksana.” (Surah al-
Taubah 9: 60)

Selain itu, Baginda SAW juga mengutuskan wakil mengutip zakat dan memberikan
upah kepada amil-amil sepertimana dalam Hadith yang dinyatakan oleh Ibn Hajar
al-Asqalani, (1995) dalam Talkhis al-Habir:

105" s 100 g Uish sl s\ s Ui 100ai1es

Terjemahan Hadith: “Sesungguhnya Nabi SAW mewakilkan al-Su‘at untuk
mengutip zakat”.

Wakil juga boleh diberikan upah terhadap tugas yang dilaksanakan sepertimana
Nabi SAW memberikan lebihan kambing yang dibahagikan oleh Ugbah bin ‘Amir
kepada para sahabat untuknya. Disamping itu, Baginda SAW juga menggalakkan
pemberian upah atau gaji kepada pekerja sepertimana dalam Hadith Nabi SAW:

£ 0TI ) s e O Isse 10 oalls 1005 e Uise. sonds I a0 o a0l e Us g0,
3800 0! il 1Y e 33 ey g s

Terjemahan Hadith: “Dari ‘Abd Allah bin Buraidah, Dari Bapanya, Dari Nabi SAW
berkata: sesiapa yang melantik pekerja hendaklah diberi upah yang setimpal dan
jangan pula dia mengkhianati majikannya.” (Riwayat Abu Dawud).

Perlantikan wakil berupah perlu dinyatakan kadar atau upahnya. Dr Zulkifli al-
Bakri (2011)menjelaskan bahawa menurut syara’, kadar upah mestilah ditetapkan
berdasarkan jumlah yang telah dipersetujui sebelum kerja-kerja dimulakan
dan upah diperolehi setelah selesai melaksanakan kerja-kerja perwakilan
tersebut. Justeru berdasarkan perbincangan ini, amat digalakkan dalam konteks
perlaksanaan akad al-Wakalah bi al-Ajr diberikan upah sebagai balasan atas
dasar perlaksanaan sebagai wakil memerlukan kepakaran dan usaha yang besar
untuk melaksanakan perkara yang diwakilkan di samping memberikan galakan
untuk melakukan sesuatu pekerjaan dengan lebih baik.

7. Mengamalkan Sifat Jujur dan Amanah Dalam Perkhidmatan

Dalam urusan al- wakalah, sifat amanah dan jujur sangat penting kerana ia
melibatkan amanah serta tanggungjawab dalam pelantikan wakil. Pemegang
amanah mestilah bersikap jujur dan mampu untuk melaksanakan tanggungjawab
tersebut. Allah SWT turut menjelaskan dalam al-Qur’an:

“Salah seorang di antara perempuan yang berdua itu berkata: “Wahai ayah,
ambillah Dia menjadi orang upahan (pekerja) untuk (mengembala kambing kita),
Sesungguhnya sebaik-baik orang yang ayah ambil bekerja ialah orang Yang
Kuat, lagi amanah”. (Surah al-Qasas 28: 26)

Ayat di atas menjelaskan bahawa pekerja yang ingin diambil atau dilantik

mestilahbersifat amanah. Justeru itu, melantik wakil dan menjadi wakil hendaklah
berlaku jujur serta amanah dalam mengendalikan segala urusan yang telah
dipertanggungjawabkan kepadanya sepertimana sabda Nabi SAW:

((U&[JJUEL;JUBL; =) 5wl BIdE ((1J3s s of 1o e Madl s sam )l b sTl (o) s
13 Ta e 17310 a5s0)).

Terjemahan Hadith: ((penjaga perbendaharaan yang jujur dan menafkahkan))
barangkali baginda mengatakan: ((yang memberi apa yang diperintahkan
kepadanya secara lengkap dan sempurna dengan senang hati seperti
diperintahkan, maka dia adalah salah satu di antara orang-orang yang
bersedekah)).(Riwayat al-Bukhari)

Hadith ini menjelaskan tentang perwakilan dalam urusan zakat berdasarkan
tarjamah bab yang dikemukakan oleh al-Bukhari iaitu mewakilkan orang yang
jujur dalam menjaga harta dan yang seperti dengannya. Ini jelas menunjukkan
usaha melantik wakil terutamanya menjaga harta zakat mestilah melantik orang-
orang jujur dan begitu juga urusan lain seperti perniagaan dan sebagainya.

Wakil hendaklah mematuhi segala syarat sekiranya terdapat syarat-syarat
semasa berlakunya akad al-Wakalah. Wakil mestilah seorang yang bijak dan
berkebolehan menguruskan setiap perkara yang diwakilinya dan diharamkan
seseorang menjadi wakil kepada perkara-perkara yang dilarang oleh syara“.

8. Tegahan Melantik dan Menjadi Wakil Dalam Perkara Yang Diharamkan Syara’

Keharusan melantik dan menjadi wakil, ianya tertakluk kepada perkara-perkara
yang dibenarkan hukum syara‘ berdasarkan Hadith Nabi SAW:

£ U S5 AU e e b i L IR My 08 e Tl g2 M0 0™ i V0 e 05 Gl e
I 1otsTomlis 100 e Uish. s sy s il O I cins smis 100 e Uigi,smdp
(0 sl s399)) BT I QI g 30 " A" i a8 Ll 60 ml Job o 100t salis
1008 st sy I I ons” ol 108 e Uish. s g0 0 (F15 8 6010 il £ 1

Terjemahan Hadith: Dari Yahya berkata: aku mendengar ‘Ugbah bin ‘Abd al-
Ghafir bahawasanya dia mendengar Aba Sa’id al-Khudri r.a. berkata: Bilal datang
kepada Nabi SAW dengan membawa kurma ‘barni’ berkualiti. Maka Nabi SAW
bersabda kepadanya: ((dari manakah ini?)) Bilal menjawab: aku memiliki kurma
yang kurang baik, maka aku menukarkannya 2 sha’ darinya dengan 1 sha’kurma
ini untuk makanan Nabi SAW, lalu Nabi SAW bersabda: ((Uhh..Uhh..riba yang
nyata. riba yang nyata. Jangan engkau lakukan seperti itu, tetapi apabila kamu
hendak membeli, juallah kurma yang lain kemudian beli dengan hasil penjualan
itu)). (Riwayat al-Bukhari)

Hadith daripada Abu Sa'‘id al-Khudriinimerupakan antara Hadith yang menjelaskan
tentang melantik wakil dalam urusan jual beli. Al-Bukhari meletakkan Hadith ini
dalam bab [ <le 10l sd” Casts! Glusl wsasgs’ o Y52] iaitu “apabila wakil menjual
sesuatu yang rosak, maka jual belinya tertolak ataupun tidak sah”. Hadith ini turut
menjelaskan tentang pengharaman riba dalam jual beli (Ibn Hajar al-Asqalani,
2000) dan bertepatan dengan firman Allah SWT:

“‘Orang-orang Yang memakan (mengambil) riba itu tidak dapat berdiri betul
melainkan seperti berdirinya orang Yang dirasuk Syaitan Dengan terhuyung-
hayang kerana sentuhan (Syaitan) itu. Yang demikian ialah disebabkan mereka
mengatakan: “Bahawa Sesungguhnya berniaga itu sama sahaja seperti riba”.
padahal Allah telah menghalalkan berjual-beli (berniaga) dan mengharamkan
riba. oleh itu sesiapa Yang telah sampai kepadanya peringatan (larangan) dari
Tuhannya lalu ia berhenti (dari mengambil riba), maka apa Yang telah diambilnya
dahulu (sebelum pengharaman itu) adalah menjadi haknya, dan perkaranya
terserahlah kepada Allah. dan sesiapa Yang mengulangi lagi (perbuatan
mengambil riba itu) maka itulah ahli neraka, mereka kekal di dalamnya.” (Surah
al-Bagarah 2: 275)

Berdasarkan ayat di atas, riba merupakan sesuatu yang sangat dilarang
dalam Islam, maka dalam perlaksanaan akad al-Wakalah ini, perlu dielakkan
daripada menjadi dan melantik wakil perkara atau urusan berunsur riba dan gharar
(Mustafa al-Khin et. al. 2005). Begitu juga dalam urusan lain yang diharamkan
syara‘ seperti menjadi wakil untuk mencuri, rasuah, membeli arak dan sebagainya.
Konsep al- wakalah berlandaskan tolong menolong untuk perkara yang baik
(ta‘awun) sahaja dan bukan perkara yang haram.

APLIKASI AL-WAKALAH DALAM TAKAFUL

Takaful membawa maksud saling jamin-menjamin (kafalah) atau saling
memelihara dan ianya mempunyai beberapa prinsip seperti kerjasama, saling
tolong-menolong dan tanggungjawab bersama. Menurut Akta Takaful 1984

“Takaful merupakan skim berasaskan persaudaraan, kesatuan dan saling bantu-
membantu yang menyediakan bantuan kewangan dan pertolongan atas dasar
kerjasama kepada para peserta skim ketika mereka memerlukan bantuan melalui
sumbangan bersama oleh para peserta untuk tujuan tersebut” (Muhammad
Hisyam Mohamad, 2008).

Secara umumnya, semua operasi syarikat takaful khususnya di Malaysia
bertunjangkan kontrak al-Wakalah. Majlis Pengawasan Syariah (MPS) Bank
Negara (2010) merujuk kepada keputusan mesyuarat ke-24 bertarikh 24 April
2004 telah memutuskan bahawa:

“‘Model perniagaan takaful yang berasaskan tabarru’ dan wakalah adalah
dibenarkan. Kontrak wakalah berlaku antara peserta dengan syarikat takaful,
manakala kontrak tabarru’ berlaku sesama peserta sahaja.”

Kontrak al-Wakalah bi al-Ajrdiaplikasi merujuk syarikat akan mengenakan yuran
wakalahyang bertindak sebagai wakil yang dilantik menguruskan dana dan yuran
wakalah merupakan salah satu daripada sumber pendapatan syarikat takaful.
Syarikat takaful merupakan pengendali yang menguruskan operasi takaful
disamping pemegang amanah kepada pemegang saham syarikat dan peserta
takaful. Syarikat tidak berhak terhadap dana terkumpul kerana ia merupakan hak
peserta sebagai pencarum (Sahibul mal) kecuali hasil upah (al-Wakalah bi al-
Ajr) dan hasil keuntungan melalui proses pelaburan yang berasaskan prinsip al-
mudarabah.

Pelaksanaan al-Wakalah dalam takaful mestilah menepati prinsip-prinsip berikut:

i. Pelantikan wakil untuk perkara yang dibenarkan oleh syara’.

il Memenuhi rukun dan syarat al-Wakalah yang perlu kepada pewakil, wakil,
perkara atau barang yang diwakilkan dan juga lafaz kontrak.

iii. Syarikat takaful yang beroperasi dan ejen (wakil) yang dilantik mestilah
sah di sisi undang-undang.

iv. Ganjaran (upah) atau yuran wakalah (wakalah fee) yang dikenakan
mestilah berlandaskan konsep al-Wakalah bi al-Ajr dan dinyatakan dalam kontrak.
V. Pengendali atau wakil perlu bersikap jujur dan amanah dalam memberi
perkhidmatan.

Vi. Pelantikan wakil tidak melibatkan unsur-unsur yang diharamkan syara“.

Selain itu, ia perlu berlandaskan tiga prinsip iaitu saling bertanggungjawab, saling
bekerjasama atau membantu dan saling melindungi dari sebarang kesusahan
dan sebagainya. Berdasarkan pengamalan industri takaful, syarikat merupakan
wakil (al-Wakil) kepada peserta dan peserta sebagai pewakil (al-muwakkil), skim
takaful atau dana yang diuruskan oleh syarikat adalah perkara yang diwakilkan
(al-muwakkal fih) dan akad di antara pewakil dan wakil adalah sebagai pengikat
bagi memastikannya mengikut prinsip al-Wakalah.

MODEL AL-WAKALAH DALAM INDUSTRI TAKAFUL DI MALAYSIA

Aplikasi al-Wakalah dalam takaful melibatkan dua aplikasi asas iaitu antara
syarikat takaful dengan peserta takaful dan antara syarikat takaful dengan ejen-
ejen yang dilantik oleh syarikat. Aplikasi al-Wakalah yang melibatkan kontrak
antara pengendali takaful dengan peserta dilaksanakan dalam operasi model al-
Wakalah takaful Am dan takaful keluarga (Sudin Haron, 2005). Pelaksanaan al-

Wakalah juga berlaku dalam pelantikan ejen-ejen syarikat takaful.
Model Al-Wakalah Dalam Takaful Am

Gambarajah 1 : Model Wakalah Dalam Takaful Am

Sumber: Engku Rabiah Adawiyah Engku Ali (2010), A Mini Giude to Takaful
(Islamic Insurance)

Pelaksanaan model wakalah dalam Takaful Am berlaku apabila para peserta
melantik pengendali takaful sebagai wakil untuk menguruskan dana Takaful Am
yang disumbangkan oleh peserta (Engku Rabiah Adawiyah Engku Ali, 2010).
Dana Takaful Am dibahagikan untuk aktiviti takaful termasuk yuran wakalah dan
juga pelaburan. Yuran wakalahberdasarkan nisbah yang telah dipersetujui antara
peserta dengan pengendali takaful seperti yang telah ditetapkan dalam kontrak
(Jamil Ramly et. al., 2010).

Bahagian dana dan pendapatan pelaburan akan dimasukkan semula ke dalam
dana takaful Am. Pengendali takaful akan menerima bahagian pendapatan
pelaburan yang telah dipersetujui sebagai yuran prestasi. Lebihan pada akhirtahun
(setelah ditolak tuntutan, takaful semula dan lain-lain) akan diagihkan kepada
pengendali takaful dan peserta berdasarkan nisbah yang telah dipersetujui dalam
kontrak. Yuran prestasi yang diterapkan dalam model ini adalah dalam bentuk
jralah.Merujuk kepada keputusan mesyuarat MPS ke-42 bertarikh 25 Mac 2004
dan mesyuarat ke-59 bertarikh 25 Mei 2006 memutuskan bahawa:

“Lebihan dana risiko peserta (bagi pelan takaful keluarga dan pelan takaful am)
boleh diagihkan antara peserta dengan syarikat takaful. Walau bagaimanapun,
kaedah pengagihan lebihan dana risiko peserta perlu dinyatakan dengan jelas
dan dipersetujui oleh peserta takaful semasa kontrak perjanjian takaful dimeterai.

MPS, pada mesyuarat ke-62 bertarikh 4 Oktober 2006, seterusnya memutuskan
bahawa: Untuk model takaful yang berasaskan konsep wakalah, lebihan
dana risiko boleh diambil oleh pengurus dana takaful sebagai yuran prestasi
berdasarkan peratusan yang telah dipersetujui.”

Dalam model takaful Am, yuran wakalahmerujuk pendapatan pengendali takaful
dari elemen komisyen (Ajr) dan elemen peruntukan perbelanjaan pengurusan
kontrak (Jamil Ramly et. al., 2010).

Model Al-Wakalah Dalam Takaful Keluarga

Gambarajah 5 : Model al-Wakalah Dalam Takaful Keluarga

Sumber: Engku Rabiah Adawiyah Engku Ali (2010), A Mini Giude to Takaful
(Islamic Insurance)

Selain takaful Am, model wakalah turut digunapakai dalam takaful keluarga
melibatkan sumbangan hasil daripada caruman peserta dan sumbangan
dibahagikan kepada akaun pelaburan (PIF), Akaun risiko (PRF) dan juga yuran
wakalah. Pembahagian antara PIF, PRF dan yuran wakalahberdasarkan nilai
atau nisbah yang dipersetujui dalam kontrak. Kumpulan wang PIF dan lebihan
dalam PRF akan dilaburkan dalam Instrumen Islam kerajaan, Sekuriti hutang
swasta secara Islam dan ekuiti, aset tetap, akaun tunai dan akaun pelaburan.

Keuntungan pelaburan akan diagihkan antara pengendali takaful dan akaun
peserta (PIF dan PRF) dalam bentuk yuran prestasi berdasarkan nisbah yang
telah dipersetujui. Dana PIF berserta keuntungan dikumpulkan dan dibayar
kepada peserta atas kematian, serahan atau matang. Sejumlah dana PRF
digunakan untuk tujuan perbelanjaan seperti membayar tuntutan, takaful semula
dan rizab. Lebihan PRF pada akhir tahun setelah ditolak perbelanjaan akan
diagihkan kepada pengendali dan peserta berdasarkan kepada nisbah yang telah
dipersetujui dalam akad kontrak (Jamil Ramly et. al., 2010).

Pelantikan Ejen-ejen Takaful

Dalam usaha meluaskan perniagaan dan memudahkan masyarakat mendapatkan

perlindungan takaful, syarikat-syarikat takaful melantik ejen-ejen sebagai wakil
bagi mendapatkan prospek atau peserta takaful baharu.Syarikat bertindak
sebagai pemilik dan pewakil yang telah melantik ejen-ejen sebagai wakil untuk
mempromosikan produk syarikat.

Ejen sebagai wakil yang dilantik syarikat dan diberikan komisyen (upah)
berdasarkan kepada prestasi dan juga akad yang telah dipersetujui (Engku
Rabiah Adawiyah Engku Ali, 2010). Ejen-ejen perlu melalui proses latihan yang
disediakan oleh pihak syarikat bagi memastikan prinsip-prinsip takaful difahami
dengan jelas.

Gambarajah 9: Aplikasi pelantikan Ejen takaful

ANALISIS APLIKASI PRINSIP AL-WAKALAH DALAM INDUSTRI TAKAFUL

Kesimpulannya, pelaksanaan takaful merupakan antara perkarayang memberikan
manfaat besar kepada umat Islam bertepatan dengan firman Allah SWT:

“Dan hendaklah kamu bertolong-tolongan untuk membuat kebajikan dan bertagwa,
dan janganlah kamu bertolong-tolongan pada melakukan dosa (maksiat) dan
pencerobohan. dan bertagwalah kepada Allah, kerana Sesungguhnya Allah
Maha berat azab seksaNya (bagi sesiapa Yang melanggar perintahNya).” (Surah
al-Maidah 5:2)

Selain itu, takaful merupakan alternatif umat Islam bagi mengantikan insurans
konvensional seterusnya menyumbang kepada perkembangan industri takaful
itu sendiri. Berdasarkan laporan The World Takaful Report 2011, industri takaful
di Malaysia meningkat 30% pada tahun 2009 berbanding 29% pada tahun 2008.

Gambarajah 10: Perkembangan Takaful dan Insurans di Asia Tenggara

Sumbangan Kasar Takaful di Asia Tenggara (US

Operating Performance

KELEBIHAN APLIKASI AL-WAKALAH DALAM INDUSTRI TAKAFUL

Dengan penggunaan model al-Wakalah,syarikat pengendali takaful dapat
memastikan perkembangan syarikat berlaku dengan cepat dan pantas hasil
daripada pelantikan ejen-ejen kepada syarikat takaful. Ejen-ejen syarikat
memainkan peranan penting untuk meluaskan pasaran syarikat, manakalaejen-
ejen turut mendapat manfaat hasil daripada gerak kerja mereka kerana mereka
diberikan ganjaran sebagai motivasi kepada mereka untuk memastikan syarikat
yang diwakili menjadi pilihan masyarakat. Syarikat pengendali pula akan
memastikan bahawa mereka mempunyai ejen yang ramai dan berkualiti supaya
syarikat terus berkembang maju.

Kehadiran ejen-ejen yang berkualiti dapat memberi penerangan tentang produk-
produk syarikat dengan tepat kepada masyarakat seterusnya memberi khidmat
nasihat berkaitan kepentingan takaful kepada umat Islam. Selain itu, ejen juga
dapat membantu peserta untuk menyertai skim takaful dan membuat tuntutan
manfaat seterusnya dapat mengurangkan kos perbelanjaan syarikat pengendali.
Syarikat juga dapat menjangkakan kos dan keuntungan hasil yuran wakalahyang
dikenakan. Hasilnya, sumbangan kasar peserta akan ditolak dari yuran wakalah
dan dimasukkan ke dalam akaun peserta atau terus dimasukkan ke dalam dana
risiko bergantung kepada jenis pelan. Justeru itu, syarikat sudah mendapat
pendapatan yang boleh digunakan untuk menguruskan perniagaannya dan
sebahagiannya.

ETIKA EJEN(AL-WAKIL) DALAM TAKAFUL

Berdasarkan kepadaperbincangan prinsip al-Wakalah dalam Hadith-hadith nabawi
dan juga perbincangan aplikasi al-Wakalah dalam takaful, pengkaji melihat aspek
etika ataupun akhlak perlu diberi penekanan serius bagi memastikan muamalah
Islam terus berkembang seiring kemaslahatannya kepada umat manusia sejagat.
Etika pertama, setiap ejen (wakil) kepada syarikat takaful perlu memiliki ilmu
pengetahuan mendalam khususnya pelaksanaan takaful. la amat penting
kerana ejen bertindak sebagai penyampai maklumat mengenai takaful kepada
masyarakat khususnya apabila mendapatkan prospek baru atau peserta takaful.
Selain itu, menerusi ilmu pengetahuan, prinsip-prinsip takaful berlandaskan
kepada syariat dapat dilaksanakan oleh syarikat pengendali takaful.

Selain itu, pelaksanaan wakalah dalam takaful dapat mengelakkan unsur gharar
dan riba disamping tiada cas atau yuran tersembunyi dikenakan kepada peserta
takaful. Hal ini bertepatan dengan larangan Nabi SAW terhadap transaksi yang
mengandungi unsur riba dan firman Allah SWT di bawah:

“‘Wahai orang-orang Yang beriman! bertaqwalah kamu kepada Allah dan
tinggalkanlah (jangan menuntut lagi) saki baki riba (yang masih ada pada orang
Yang berhutang) itu, jika benar kamu orang- orang Yang beriman. oleh itu,
kalau kamu tidak juga melakukan (perintah mengenai larangan riba itu), maka

ketahuilah kamu: akan adanya peperangan dari Allah dan RasulNya, (akibatnya
kamu tidak menemui selamat). dan jika kamu bertaubat, maka hak kamu (yang
sebenarnya) ialah pokok asal harta kamu. (dengan Yang demikian) kamu tidak
berlaku zalim kepada sesiapa, dan kamu juga tidak dizalimi oleh sesiapa.” (Surah
al-Bagarah 2: 278-279)

Ayat ini jelas menegaskan tentang dahsyatnya bahaya riba dan Imam Abu Hanifah
menyatakan “ Inilah ayat al-Qur’an yang paling menakutkan.”. Objektif utama
penubuhan syarikat takaful adalah alternatif terhadap insurans konvensional
yang mengandungi unsur gharar dan riba (Zaharuddin Abd Rahman, 2010).
Sebagai pengurus dana (pengendali takaful), sifat amanah sangat perlu
ditekankan kerana dalam industri takaful melibatkan amanah terhadap dana yang
disumbangkan oleh pelanggan-pelanggan syarikat. Selain itu, syarikat juga perlu
amanah dalam melakukan pelaburan dengan mengelakkan daripada pelaburan
yang tidak dibenarkan oleh syara‘. Sebagai ejen yang dilantik oleh syarikat takaful
juga perlu amanah dalam usaha mengembangkan industri ini kepada masyarakat
umum dan bukan sekadar mengejar keuntungan atau ganjaran komisyen semata-
mata sehingga menipu para pelanggan. Justeru sifat ini amat penting untuk
menjadikan industri takaful benar-benar menepati kehendak syara“ .

KESIMPULAN

Konsep al-Wakalah memainkan peranan penting dalam operasi syarikat-syarikat
takaful. lanyaturut memberikan kelebihan dan membantu dalam perkembangan
industri takaful khususnya di Malaysia. Justeru aplikasi al-Wakalah dalam takaful
adalah dalam bentuk perwakilan berupah atau al-Wakalah bi al-Ajr dan prinsip
ini adalah selari dengan kehendak Hadith Nabi SAW dan juga pandangan para
fugaha. Selain itu,transaksi al-Wakalah merupakan satu rahmat kepada umat
Islam kerana ianya dapat memberikan satu alternatif mengantikan sistem insurans
konvensional. Pengaplikasian konsep al-Wakalah dalam industri ini juga perlu
menjaga nilai-nilai etika perwakilan agar ianya tidak melanggar batasan syara’
dan selaras dengan prinsip-prinsip menurut kehendak al-Sunnah.

